
Namnesak - vegkryss ved Gjerdegata og Vikemyra 

Samandrag: 

Kommunen har motteke innspel frå familien med tilknyting til eigedomen ved krysset mellom 
Gjerdegata og Vikemyra med ønskje om at det vedtekne namnet på krysset vert vurdert på 
nytt. Familien har også kome med alternative namneforslag. På bakgrunn av førespurnaden 
har teknisk utval bede namneutvalet om å ta opp saka att. Namneutvalet skal drøfte saka og 
tilrå namn for vidare høyring og politisk handsaming. 

Administrasjonen peikar samstundes på at det i området finst eit anna nærliggjande vegkryss 
(kryss nr. 2) ved Vikemyra. For å sikre eintydig stadfesting og unngå framtidige uklarheiter, 
vil det vere føremålstenleg å vurdere namnsetjing også av dette krysset. 

namneutvalet 15.10.2026 

Behandling: 
Fellesframlegg, foreslått av Perly Pedersen, 
Kryss 1 - Vikemyrkrysset 
Namneutvalet tilrår at vegkrysset ved Gjerdegata og Vikemyra (Trillenkrysset) får namnet 
Vikemyrkrysset. 

Namnet vert oversendt til språkrådet for uttale og lagt ut til offentleg ettersyn. 

Kryss 2 - Bøsvingen 
Namneutvalet tilrår at kryss 2 får namnet Bøsvingen. 

Namnet vert oversendt til språkrådet for uttale og lagt ut til offentleg ettersyn. 

Fellesframlegget vart samrøystes vedteke. 

NAM - 18/26Vedtak 
Kryss 1 - Vikemyrkrysset 
Namneutvalet tilrår at vegkrysset ved Gjerdegata og Vikemyra (Trillenkrysset) får namnet 
Vikemyrkrysset. 

Namnet vert oversendt til språkrådet for uttale og lagt ut til offentleg ettersyn. 

Kryss 2 - Bøsvingen 
Namneutvalet tilrår at kryss 2 får namnet Bøsvingen. 



Namnet vert oversendt til språkrådet for uttale og lagt ut til offentleg ettersyn. 

Kommunalsjefen si tilråding: 

Namneutvalet tilrår namn på vegkrysset mellom Gjerdegata og Vikemyra (kryss nr. 1), og for 
det nærliggjande krysset i Vikemyra (kryss nr. 2) for vidare høyring og politisk handsaming. 



Vedlegg: 
Klage/førespurnad - Trillenkrysset 

Saksopplysningar: 

I samband med namnesak for vegkryss i Ulsteinvik sentrum vedtok Teknisk utval 05.03.2026 
følgjande namn på fem vegkryss: Trillenkrysset, Kollenkrysset, Kyrkjebakkekrysset, 
Fredheimkrysset og Rådhuskrysset. Namneforslaga vart utarbeidde av namneutvalet og 
sende på høyring før endeleg vedtak. Det kom ikkje merknader til forslaga i 
høyringsperioden. 

For krysset mellom Gjerdegata og Vikemyra vart namnet Trillenkrysset valt fordi løda ved 
krysset lokalt er kjend som Trillenløda. 

Etter vedtaket har kommunen motteke innspel frå familien med tilknyting til eigedomen om at 
dei ikkje ønskjer at krysset skal bere namnet Trillenkrysset. Familien har bede kommunen 
om å vurdere namnet på nytt. 

I innspelet har familien også kome med forslag til alternative namn på vegkrysset. Forslaga 
er Vikemyrkrysset, Petterbakkenkryssetog Petterkrysset. Forslaga vert lagde fram for 
namneutvalet som grunnlag for vidare drøfting. 

Teknisk utval har på denne bakgrunnen bede namneutvalet om å ta opp saka att og vurdere 
alternative namn før saka kjem tilbake til teknisk utval for endeleg avgjerd. 

Vurdering og konklusjon: 

Sjølv om namnet på vegkrysset ( kryss nr. 1) vart vedteke etter ordinær sakshandsaming, 
har kommunen motteke innspel frå familien med tilknyting til eigedomen om at dei ikkje 
ønskjer at det vedtekne namnet skal nyttast. Administrasjonen vurderer at det er naturleg å 
ta omsyn til innspelet og leggje saka fram for ny vurdering. 

Ved val av namn bør det leggjast vekt på lokal namnetradisjon, historisk forankring, praktisk 
bruk og lokal aksept. Namn på vegkryss bør vere lett forståelege og ha ei naturleg tilknyting 
til området dei omtalar. Sidan gater og vegar ofte har mange kryss, er det viktig at framlegg 
til namn er mest mogeleg eintydige i høve geografisk plassering. 

Familien har føreslått namna Vikemyrkrysset, Petterbakkenkryssetog Petterkryssetsom 
alternative namn på vegkrysset. Desse forslaga bør vurderast saman med eventuelle andre 
aktuelle namn som kjem fram i drøftinga. 

Administrasjonen vurderer at det er naturleg å sjå dei to vegkryssa i området i samanheng. 

Begge kryssa har tilknyting til Vikemyra, og namnsetjing av berre eitt av dei kan føre til 
uklarheiter i framtidig bruk. For å sikre ei heilskapleg løysing tilrår administrasjonen at også 
vegkryss nr. 2 vert inkludert i den vidare namnesaka og sendt på høyring saman med 
namneframlegg for det opphavlege krysset før saka vert lagd fram for teknisk utval til 
endeleg vedtak. 



Likestillingsmessige sider ved saka: ingen kjende 
Konsekvensar for folkehelsa: ingen kjende 
Miljøkonsekvensar: ingen kjende 
Økonomiske konsekvensar: ingen kjende 
Beredskapsmessige konsekvensar: det er ein fordel å få namnsett vegkryss med omsyn til 
beredskapsmessige forhold som t.d. ved trafikkuhell/-ulukker. 
Konsekvensar for barn og unge: ingen kjende 

Arne Runar Vik 
kommunalsjef teknisk 


